
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2014
 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ              ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ԱԶԳԱՅԻՆ ԱՆՏՎԱՆԳՈՒԹՅԱՆ             ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի  Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան Հայաստանի Հանրապետության կառավարությունը                                      
ո ր ո շ ու մ   է.
1. «Հայաստանի Հանրապետության 2014 թվականի պետական բյուջեի մասին» Հա​յաստանի Հանրապետության օրենքում կատարել վերաբաշխում և Հայաս​տա​նի Հանրապետության կառավարության 2013 թվականի դեկտեմբերի 19-ի «Հայաստանի Հան​րապետության 2014 թվականի պետական բյուջեի կատարումն ապահովող
միջո​ցա​ռում​նե​րի մասին» N 1414-Ն որոշման մեջ կատարել փոփոխություններ և լրացումներ՝ համաձայն NN 1, 2, 3 և 4  հավելվածների: 
2. Հայաստանի Հանրապետությունում կացության կարգավիճակ ստացած օտարերկրյա  քաղաքացիների վերաբերյալ վիճակագրական տեղեկություններ ստանալու համար սահմանային էլեկտրոնային կառավարման տեղեկատվական  համակարգում  համապատասխան ծրագրային լրացում​ներ կատարելու  նպատակով Հայաստանի Հանրապետության կառավարությանն առընթեր ազգային անվտանգության ծառայությանը 2014 թվականի ինն ամսում հատկացնել 3,950,0 հազ. դրամ`  ՀՀ 2014թ. պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվից (բյուջետային ծախսերի տնտեսագիտական դասակարգման <<Ոչ նյութական հիմնական միջոցներ>> հովածով): 
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
Հ Ի Մ Ն Ա Վ Ո Ր ՈՒ Մ
<<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարությանն առընթեր ազգային անվտանգության ծառայությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ
1. Անհրաժեշտությունը
ՀՀ-ում կացության կարգավիճակ ստացած օտարերկրյա քաղաքացիների վերաբերյալ վիճակագրական տեղեկություններ ստանալու նպատակով ՍԷԿՏ համակարգում ծրագրային լրացումների կատարման անհրաժեշտությունը պայմանավորված է ՀՀ կառավարության 2011թ. նոյեմբերի 10-ի թիվ 1593-Ն որոշմամբ հաստատված  <<Հայաստանի Հանրա​պետության միգրացիայի պետական կարգավորման քաղաքականության հայեցակարգի  իրականացման 2012-2016թթ. գործողությունների ծրագրի>> 4-րդ հիմնախնդրի 4.2.3 կետի ապահովմամբ: Նշված հարցը ներառված է նաև ՀՀ ԱԺ-ի կողմից  վերջերս  հավանության արժանացած ՀՀ նոր կառավարության  ծրագրով:




2. Ընթացիկ իրավիճակը և խնդիրները
ՀՀ-ում բնակվող օտարերկրյա քաղաքացիների, ինչպես նաև ՀՀ քաղաքացիություն ձեռքբերած օտարերկրյա քաղաքացիների (այդ թվում` երկքաղաքացիների) վերաբերյալ վիճակագրական ցուցանիշների համակարգի ներդրման ուղղությամբ իրականացվել են զգալի աշխատանքներ: Մասնավորապես ՀՀ ՏԿՆ միգրացիոն պետական ծառայության կողմից մշակվել են վիճակագրության համապատասխան աղյուսակային ձևեր և ներկայացվել ՀՀ կառավարությանն առընթեր ազգային անվտանգության ծառայություն: Վերջինս իր 2013թ. նոյեմբերի 22-ի թիվ   2/2/3-1523 ներկայացրել է ծրագրային աջակցող ընկերության` <<ԷսԷֆԷլ>> ՍՊԸ-ի կողմից կազմված աշխատանքների կատարման ժամանակացույցը և ֆինանսական բաշխվածության հաշվարկը (3975,2 հազ. դրամ):  

 3. Տվյալ բնագավառում իրականացվող քաղաքականությունը
Ձևավորել ՀՀ-ում բնակվող օտարերկրյա քաղաքացիների, ինչպես նաև ՀՀ քաղաքացիություն ձեռքբերած օտարերկրյա քաղաքացիների (այդ թվում` երկքաղաքացիների) վերաբերյալ վիճակագրական ցուցանիշների համակարգ` Եվրոպական Խորհրդարանի և Եվրախոհրդի 2007 թ-ի հուլիսի 11-ի թիվ 862/2007 որոշմամբ հաստատված չափորոշիչների հիման վրա:
4. Կարգավորման նպատակը և բնույթը 

ՀՀ կառավարության համապատասխան որոշման ընդունման միջոցով ՀՀ ՏԿՆ միգրացիոն պետական ծառայությունը 2014 թվականին ՀՀ պետական բյուջեի  10 բաժնի, 07 խմբի, 01 դասի, 02 ծրագրից (փախստականների սոցիալական խնդիրների լուծման միջոցառումներ) կնվազեցվի 3950,0 հազ. դրամ գումար և կհատկացվի ՀՀ  կառավարությանն առընթեր ազգային անվտանգության ծառայությանը: 

5. Նախագծի մշակման գործընթացում ներգրավված ինստիտուտները և անձիք
Նախագծի մշակման գործընթացին ներգրավված են ՀՀ ՏԿՆ միգրացիոն պետական ծառայությունը, ՀՀ կառավարությանն առընթեր ազգային անվտանգության ծառայությունը և ՀՀ ֆինանսների նախարարությունը:

6. Ակնկալվող արդյունքը 

ՀՀ-ում բնակվող օտարերկրյա քաղաքացիների, ինչպես նաև ՀՀ քաղաքացիություն ձեռքբերած օտարերկրյա քաղաքացիների (այդ թվում` երկքաղաքացիների) վերաբերյալ վիճակագրական ցուցանիշների համակարգը կհամապատասխանի միջազգային` մասնավորապես եվրոպական չափանիշներին:  

Տ  Ե  Ղ  Ե  Կ  Ա  Ն  Ք
<<Հայաստանի Հանրապետության 2014 թվականի պետական բյուջեում  վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ  փոփոխություններ և լրացումներ կատարելու, Հայաստանի Հանրապետության կառավարությանն առընթեր  ազգային անվտանգության ծառայությանը գումար հատկացնելու մասին>>   Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին:

Վերը նշված որոշման նախագծի ընդունումն այլ իրավական  ակտերում փոփոխությունների կամ լրացումների անհրաժեշտություն չի  առաջացնում: 

Տ  Ե  Ղ  Ե  Կ  Ա  Ն  Ք
<<Հայաստանի Հանրապետության 2014 թվականի պետական բյուջեում  վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ  փոփոխություններ և լրացումներ կատարելու, Հայաստանի Հանրապետության կառավարությանն առընթեր  ազգային անվտանգության ծառայությանը գումար հատկացնելու մասին>>   Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության 2014 թվականի պետական բյուջեում ծախսերի ավելացում չի նախատեսվում: 

Տ  Ե  Ղ  Ե  Կ  Ա  Ն  Ք
<<Հայաստանի Հանրապետության 2014 թվականի պետական բյուջեում  վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ  փոփոխություններ և լրացումներ կատարելու, Հայաստանի Հանրապետության կառավարությանն առընթեր  ազգային անվտանգության ծառայությանը գումար հատկացնելու մասին>>   Հայաստանի Հանրապետության կառավարության որոշման նախագծի ընդունման կապակցությամբ հասարակության մասնակցության մասին:

Գործընթացին  ներգրավված է ՀՀ ՏԿՆ միգրացիոն պետական ծառայությաւն աշխատակազմը,  իսկ հասարակության մասին կետը չի կիրառվել:

Ա  Մ  Փ  Ո  Փ  Ա  Թ  Ե  Ր  Թ

<<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարությանն առընթեր ազգային անվտանգության ծառայությանը գումար հատկացնելու մասին>> Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	Հ/Հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության առաջարկության բովանդակությունը
	Եզրակա​ցություն

	1
	ՀՀ ֆինանսների  նախարարություն

25.07.2014թ.
 N 01/83-1/10302-14
	     ՀՀ կառավարության որոշման նախագծում առաջարկվել է  նշված նախագծին կից ներկայացնել նաև գնումների պլանի փոփոխության հավելված, քանի որ նախագծով ՀՀ կառավարության պահուստային ֆոնդից ՀՀ կառավարությանն առընթեր ազգային անվտանգության ծառայությանը հատկացվելիք միջոցների հաշվին նախատեսվում է կատարել գնում:
	Ընդունվել է

	2
	ՀՀ ազգային անվտանգության ծառայություն

11.07.2014թ. N 11/590
	     Դիտողություններ և առաջարկություններ չունի
	

	3
	ՀՀ արդարադատության նախարարություն

28.08.2014թ.

N02/6339-14
	ՀՀ կառավարության որոշման նախագծում առաջարկվել է.

  1/ նախագծի նախաբանում «կետին» բառն անհրաժեշտ է փոխարինել «մասին» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները:

2/ Նախագծի 2-րդ կետում անհրաժեշտ է բացել  «ՍԷԿՏ» հապավումը՝ նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 11-րդ մասի պահանջները:
	Ընդունվել է

Ընդունվել է

	4
	ՀՀ ֆինանսների նախարարության կողմից Ֆինանսատնտեսական  նախարարական կոմիտեի 2014թվականի սեպտեմբերի 18-ի նիստի ընթացքում արված առաջարկություններ
	     ՀՀ կառավարության որոշման նախագծում առաջարկվել է  նշված նախագծին կից՝

      հավելվածներ NN 1 և 2 հանել, հավելվածներ NN 3-ից 6-ը համարակալումները փոխարինել  NN 1-ից 4-ով՝ համապատասխան փոփոխություններ կատարելով Նախագծի 1-ին կետի տեքստում,
       հավելված N 3-ից հանել <<որից՝>> տողը, իսկ նրան հաջորդող տողում նշված <<Սուբսիդիաներ ոչ ֆինանսական պետական կազմակերպություններին>> բառերը փոխարինել <<այդ թվում՝ բյուջետային ծախսերի տնտեսագիտական դասակարգման  <<<<սուբսիդիաներ ոչ պետական ոչ ֆինանսական  կազմակերպություններին>> հոդվածով>> բառերով
      հավելված N 4-ի NN 11 և 12 աղյուսակների <<Ծրագրի դասիչը>> սյունակում նշված <<ԱԾ02>> բառը փոխարինել <<ԱԾ03>> բառով:

     Միաժամանակ հայտում ենք, որ ոչ բավարար հիմնավորումով պայմանավորված նախագծին կից N 6-ով հավելվածում նախատեսված 72243000 CPV կոդով <<Ծրագրավորման ծառայություններ>> գնման առարկան անհրաժեշտ է ձեռք բերել <<ՇՀ>> գնման ձևով:

	Ընդունվել է
Ընդունվել է
Ընդունվել է
Չի ընդունվել

     ԱԱԾ-ից տեղեկացրել են (տնօրենի տեղակալ պարոն Ա. Հարությունյան), որ ՍէԿՏ-ը խիստ յուրահատուկ համակարգ է, որում ծրագրային փոփոխություններ կարող է իրականացնել միայն այդ  համակարգի ծրագրային ապահովությունը մշակող և հետագայում դրա սպասարկումն իրականացնող կազմակերպությունը: Բացի այդ ծրագրային փոփոխությունների իրականացումը զուգորդվելու է համակարգում զետեղված անհատական տվյալների հասանելիությամբ, որոնք համարվում են  սահմանափակ հասանելիություն ունեցող տեղեկություններ:  


